
NASIONALE SENIOR SERTIFIKAAT-EKSAMEN 
AANVULLINGSEKSAMEN – MAART 2018 

 
 
 

GESKIEDENIS: VRAESTEL II 
 

NASIENRIGLYNE 
 

Tyd: 3 uur 200 punte 
 
 
Hierdie nasienriglyne word voorberei vir gebruik deur eksaminatore en 
hulpeksaminatore. Daar word van alle nasieners vereis om 'n standaardiserings-
vergadering by te woon om te verseker dat die nasienriglyne konsekwent vertolk 
en toegepas word tydens die nasien van kandidate se skrifte. 
 
Die IEB sal geen gesprek aanknoop of korrespondensie voer oor enige 
nasienriglyne nie. Daar word toegegee dat verskillende menings rondom sake van 
beklemtoning of detail in sodanige riglyne mag voorkom. Dit is ook voor die hand 
liggend dat, sonder die voordeel van bywoning van 'n standaardiserings-
vergadering, daar verskillende vertolkings mag wees oor die toepassing van die 
nasienriglyne. 

AFDELING A INDIVIDUELE BRONONTLEDING 
 
VRAAG 1  VISUELE BRONONTLEDING 
 
1.1 Gebruik die bron en jou eie kennis om te sê wie Mangosuthu Buthelezi was 

in die konteks van Suid-Afrika in die 1990's. Verskaf EEN visuele leidraad 
uit die bron om jou antwoord te motiveer. 

 
 [VLAK 1 en VLAK 2] 

• Leier van die IVP/Inkatha/Inkatha Vryheidsparty. 
• Buthelezi onderteken 'n IVP-deelnamedokument in die spotprent. (4) 

 
1.2 Gebruik jou eie kennis om te verduidelik hoekom Buthelezi besluit het om 

aan die verkiesings van 1994 deel te neem. Jou antwoord moet uit TWEE 
punte bestaan. 

 
 [VLAK 1] 

• 'n Nood-spitsberaad tussen Mandela, de Klerk en Buthelezi is gehou/Hy 
het besef die verkiesings gaan sonder die IVP plaasvind/As Buthelezi 
en die Inkatha Vryheidsparty nie deelgeneem het nie, sou dit beteken 
dat die verkiesing onregverdig was omdat Inkatha-ondersteuners nie 
verteenwoordig sou wees nie en nie sou kon stem vir hul gekose party 
in die verkiesings nie. 
[Enige toepaslike antwoord] (4) 

 
1.3 Verduidelik wat Buthelezi in hierdie spotprent doen. Dink jy die 

spotprentkunstenaar steun Buthelezi se optrede? Motiveer jou antwoord 
met EEN leidraad uit die bron. 

 
 [VLAK 6] 

• Buthelezi onderteken 'n dokument wat die IVP toelaat om aan die 
verkiesing deel te neem. 

• Nee, die spotprentkunstenaar steun nie Buthelezi se optrede nie. 
• Buthelezi se gesigsuitdrukking/Onderteken die dokument met die bloed 

van slagoffers/Lyke in die agtergrond/Menseslagting in die agtergrond/ 
Onderhandel in likiede bates. (Enige EEN) 
[2 punte vir beskrywing + 2 punte vir standpunt + 2 punte vir leidraad] (6) 
 

1.4 Dink jy die spotprentkunstenaar gee 'n billike oordeel van Buthelezi en sy 
optrede gedurende die tydperk voor die 1994-verkiesings? Gebruik jou eie 
kennis om jou antwoord met TWEE omvattende punte te verduidelik. 

 
 [VLAK 6] 

• Ja, dis 'n billike oordeel. 
• Buthelezi was maande lank nie bereid om aan die verkiesing deel te 

neem nie omdat hy op 'n selfregerende KwaZulu onder IVP-beheer 
aangedring het. 

• As gevolg hiervan was daar baie geweld tussen IVP- en ANC- 
ondersteuners en baie mense het gesterf.  

• Die IVP is ook daarvan beskuldig dat hulle deur 'n Derde Mag 
ondersteun is wat die geweld in KwaZulu aangehits het om 
onderhandelings opsetlik te laat ontspoor. 

 
OF  



NASIONALE SENIOR SERTIFIKAAT: GESKIEDENIS: VRAESTEL II – NASIENRIGLYNE Bladsy 3 van 17 
AANVULLINGSEKSAMEN 
 

IEB Copyright © 2018 BLAAI ASSEBLIEF OM 

• Nee, dit is nie 'n billike oordeel nie. 
• Buthelezi en die IVP het uitgesluit gevoel van die onderhandelings 

omdat hulle gevoel het dat die ANC dit oorheers. 
• Geen direkte bewyse is gevind van geweld wat deur die IVP in 

samewerking met 'n Derde Mag aangehits is nie. 
 [2 punte vir standpunt + 4 punte vir twee feite wat akkuraat 

verduidelik is] (6) 
    [20] 
 
VRAAG 2  TEKSTUELE BRONONTLEDING 
 
2.1 Vind 'n historiese konsep in die bron wat die beste pas by elk van die 

volgende definisies. Skryf slegs die historiese konsep neer. (Geen 
verduideliking is nodig nie) 

 
 2.1.1 Die politieke, militêre of ekonomiese oorheersing van een land oor 'n 

ander. 
 
  [VLAK 2] 
  Imperialisme (2) 
 
 2.1.2 'n Politieke teorie waar alle eiendom en rykdom deur al die lede van 

die gemeenskap besit word. 
 
  [VLAK 2] 
  Kommunisme (2) 
 
2.2 Gebruik jou eie woorde om te beskryf wat volgens Mao se toespraak die 

belangrikste verskil tussen die Sowjetunie en China is. 
 
 [VLAK 2] 

• Ideologiese verskille oor kommunisme. 
[Enige toepaslike antwoord] (2) 
 

2.3 Verduidelik wat hierdie toespraak suggereer van Mao Zedong se houding 
teenoor Khrushchev in 1959. Motiveer jou antwoord met DRIE aanhalings. 
(Paragrawe 1, 2 en 4) 

 
 [VLAK 4] 

• Mao Zedong het 'n gespanne verhouding met Khrushchev en stem nie 
saam met sy beleid nie, maar hy beskou Khrushchev as swak en bang/ 
verhouding is gespanne. 

• Paragraaf 1: "Khrushchev en sy groep is baie naïef."/"Hy verstaan nie 
Marxisme-Leninisme nie en word maklik deur imperialisme om die bos 
gelei."/"Hy verstaan China hoegenaamd nie."/"Hy doen nie navorsing 
oor China nie en glo 'n hele klomp verkeerde inligting."/"Hy gee 
onverantwoordelike praatjies"/"As hy nie sy foute regstel nie, sal hy 
binne 'n paar jaar heeltemal bankrot wees (na 8 jaar)." 

• Paragraaf 2: "Hy is paniekerig oor China."/"Hy het twee groot vrese: 
imperialisme en Chinese kommunisme."/"Hy is bang dat Oos-Europese 
of ander Kommunistiese partye ons sal glo en nie vir hulle nie." 

• Paragraaf 4: "toon hoe bang hulle [die Sowjet-leiers] is" 
[Volledige verduideliking 2 + enige DRIE aanhalings wat al drie 
paragrawe dek 6] (8) 



NASIONALE SENIOR SERTIFIKAAT: GESKIEDENIS: VRAESTEL II – NASIENRIGLYNE Bladsy 4 van 17 
AANVULLINGSEKSAMEN 
 

IEB Copyright © 2018 BLAAI ASSEBLIEF OM 

2.4 Verwerp Mao Zedong die Sowjetunie in sy toespraak? Motiveer jou 
antwoord met EEN punt uit Paragraaf 3. 

 
 [VLAK 6 en VLAK 2] 

• Nee, Mao Zedong verwerp nie die Sowjetunie nie, hy verwerp net hul 
regering/Khrushchev as hul leier. 

• "… Die Sowjet-mense, sowel as die [Sowjet-] party, is goed. Iets is 
verkeerd met die styl van die party en die mense …" 
[2 punte vir standpunt + 2 punte vir feit] (4) 

 
2.5 Verskaf EEN rede hoekom hierdie toespraak waardevol is vir 'n historikus 

wat die Sino-Sowjet-breuk bestudeer. 
 
 [VLAK 3] 

• Toespraak gee insig in die opvattings en idees oor die ideologie van 
Mao Zedong/Gee insig in die propaganda wat deur Mao Zedong gebruik 
is om steun vir sy idees te werf/Illustreer ideologiese redes vir die Sino-
Sowjet-breuk. 
[Enige toepaslike antwoord] (2) 
   [20] 
 

VRAAG 3 HUIDIGE KWESSIE IN DIE MEDIA 
 
3.1 Gebruik jou eie woorde en die inligting in Paragraaf 1 om 'n definisie van 

globalisering te verskaf. 
 
 [VLAK 2] 

• Vrye handel in goedere en vryheid van beweging oor lande heen wat tot 
'n verbeterde lewenstandaard sal lei. 
[Enige toepaslike antwoord wat die idees in paragraaf 1 in eie 
woorde insluit] (2) 

 
3.2 Verduidelik hoekom Brittanje se verwerping van die Europese Unie (EU) 

beskou word as 'n groter bedreiging vir globalisering as die 1999 Seattle-
betogings (Paragraaf 2). Jou antwoord moet uit TWEE punte bestaan. 

 
 [VLAK 2] 

• Die Seattle-opstande toon die ontevredenheid met die ongelykheid wat 
met globalisering geassosieer word, nie met die model self nie. 

• Brittanje se verwerping van die Europese Unie toon die ontevredenheid 
en algehele verwerping van die konsep van globalisering. (4) 

3.3 Gee die joernalis 'n bevooroordeelde beskouing van multinasionale 
korporasies? Motiveer jou antwoord deur TWEE stukke inligting uit 
Paragraaf 3. 

 
 [VLAK 6] 

• Die joernalis is bevooroordeeld teenoor multinasionale korporasies./Hy 
suggereer dat multinasionale korporasies baie magtig is en hy is nie ten 
gunste van hulle nie. 

• Die joernalis verduidelik hoe die Europese Unie veronderstel was "om 
sy burgers teen die ergste oordadighede van die markte te beskerm".  

• "In die era van globalisering was die idee dat 'n meer geïntegreerde 
Europa gesamentlik sou dien as die verskansing wat nasiestate nie 
langer kon verskaf nie." 

• "Brittanje, Frankryk, Duitsland of Italië kon nie afsonderlik die mag van 
trans-nasionale kapitaal teenstaan nie, maar die EU kon dit potensieel 
doen." 
[2 punte vir standpunt + 4 punte vir 2 bewyse] (6) 
 

3.4 Gebruik Paragraaf 4 van die artikel om te verduidelik hoe globalisering 
misluk het om sy doelstellings in Europa te bereik. Jou antwoord moet uit 
DRIE punte bestaan. 
 
[VLAK 2] 
• "Werk, lewenstandaarde en welsynstate was almal beter beskerm in die 

bloeityd van nasiestate in die 1950's en 1960's as in die era van 
globalisering." 

• Werkloosheid in die Eurosone is meer as 10%. 
• Italië se ekonomie is tans skaars groter as toe die euro geskep is. 
• Griekeland se ekonomie het met amper 'n derde gekrimp … 
• Arbeidsmarkbeskerming is gestroop. 
• Globalisering het slegs 'n klein bevoorregte elite bevoordeel. 

[Enige DRIE] (6) 
 

3.5 Hoekom dink die skrywer dat dit verkeerd is om globalisering met die weer 
te vergelyk? (Paragraaf 5) 

 
 [VLAK 2] 

• Die joernalis suggereer dat globalisering in die toekoms deur politieke 
besluite verander kan word. 
[Enige toepaslike akkurate antwoord] (2) 
   [20] 

 
60 punte 

AFDELING B BRONGEBASEERDE VRAE 
 
Bestudeer die bronne in die Bronmateriaalboekie en beantwoord die 
volgende vrae: 
 
Verwys na Bron A 
 
4. Gebruik Bron A om die volgende vrae te beantwoord. Skryf slegs die 

antwoord neer. (Geen verduideliking is nodig nie) 
 
 4.1 Identifiseer TWEE visuele leidrade wat aandui dat die USSR op die 

rand van ineenstorting was. 
 
  [VLAK 2] 
  USSR-huis is op die rand van 'n afgrond/Die USSR-huis is swak 

gebou/Die USSR-huis lyk asof dit uitmekaarval/Die USSR-huis is 
aanmekaar gelap. 

  [Enige TWEE visuele leidrade] (4) 
 
 4.2 Identifiseer EEN visuele leidraad wat aandui dat die USSR op 'n 

fondament van verdrukking gebou was. 
 
  [VLAK 2] 
  Tralies om die huis/Gewapende wag voor die tronkdeur. 
  [Enige EEN leidraad] (2) 
 
 4.3 Verskaf EEN leidraad uit die spotprent om te toon dat Gorbachev 

van plan was om die USSR te hervorm. 
 
  [VLAK 2] 
  "'n Bietjie verf, 'n patio, miskien 'n paar dakvensters … dit kan 'n 

droomhuis wees"/Trok word genoem "Gorbachev Vernuwing en 
opknapping." 

  [Enige EEN leidraad] (2) 
 
 4.4 Verskaf EEN leidraad uit die spotprent om te toon dat die mense 

Gorbachev se planne as onrealisties beskou het. 
 
  [VLAK 2] 
  Die mans lewer kommentaar: "Pssst! Drink kameraad Mike alweer 

vodka?" (2) 
 
Verwys na Bron A en Bron B 
 
5. Verduidelik hoe Bron B die boodskap in Bron A bevestig. Gebruik bewyse 

uit ALBEI bronne om jou antwoord te motiveer. Jou antwoord moet uit DRIE 
punte bestaan. 

 
 [VLAK 2 en VLAK 5] 

• Bron B bevestig die boodskap in Bron A omdat albei bronne suggereer 
dat die USSR besig is om in duie te stort en nie bygehou het met 
modernisering en tegnologie nie. 

• Bron A toon die USSR is swak gebou en op die rand van 'n afgrond/Daar 
kom besoedeling uit die huis en die huis is aanmekaar gelap. 

• Bron B beweer dat die USSR ver agter was in lewenstandaarde/ 
"behuising ... was swak gebou"/" Besoedeling het die aarde vergiftig". 

• "… Ondersteun diktatorskappe ter verdediging van die idee van 'n 'vrye 
wêreld' ... " 
[6 punte bewyse uit ALBEI bronne/kan parafraseer] (6) 
 

Verwys na Bron C 
 
6. Verduidelik wat die tabel onthul van voedselvoorsiening in die USSR in die 

1980's. Motiveer jou antwoord met bewyse uit die bron. 
 
 [VLAK 2] 

• Daar was voedseltekorte/Daar was tekorte in voedselvoorsiening. 
• Baie gebiede op die tabel toon minustekens vir vleis/melk/graan/ 

aartappels/groente. 
[2 punte verduideliking + 2 punte bewyse] (4) 

 
7. Dink jy dat hierdie statistieke 'n gevolg van Gorbachev se hervormings 

was? Gebruik jou eie kennis en bewyse uit die bron om jou antwoord te 
verduidelik. 

 
 [VLAK 6 en VLAK 1] 

• Ja, die statistieke was 'n gevolg van die hervormings. 
• Die tabel is in 1988 saamgestel, maar tekorte kon die gevolg gewees 

het van ander faktore voor Gorbachev se hervormings. 
• Gorbachev het sy hervormings in 1985 implementeer; drie jaar het dus 

verloop wat voedselproduksie kon beïnvloed het. 
 

OF 
 

• Die statistieke was 'n gevolg van die hervormings, maar net in 'n sekere 
mate. 

• Die tabel is in 1988 saamgestel, maar tekorte kon die gevolg gewees 
het van ander faktore voor Gorbachev se hervormings. 

• Gorbachev het sy hervormings in 1985 geïmplementeer; drie jaar het 
dus verloop wat voedselproduksie sou beïnvloed het; daar was egter 
reeds tekorte voordat die hervormings geïmplementeer is. 

• Tabel is saamgestel deur Sentrale Intelligensieagentskap (CIA), dus 
bevooroordeeld om mislukking te toon, geskep deur die VSA. 
[2 punte verduideliking + 4 punte eie kennis en bewyse] (6) 

 
8. Hoe betroubaar is hierdie tabel vir 'n historikus wat die ekonomie van die 

USSR gedurende die 1980's bestudeer? 
 
 [VLAK 6] 
 Om volpunte te behaal, moet melding gemaak word van oorsprong, 

bedoeling en vooroordeel/beperkings in die bron. Waarde word nie vereis 
nie. 

 Die tabel is 'n interpretasie van amptelike Sowjet-statistieke wat in 1988 
saamgestel is. Die tabel verskaf nie die werklike statistieke nie en 'n mens 
maak dus staat op 'n interpretasie. Die akkuraatheid van die interpretasie 
kan dus nie bepaal word nie en maak die bron onbetroubaar. Amptelike 
Sowjet-statistieke het dalk nie die werklikheid bevat nie sodat dit vir 'n 
politieke agenda gebruik kon word. Die tabel is deur die CIA saamgestel, 
wat die betroubaarheid beperk. Die tabel kan dus bevooroordeeld wees. 
Die vooroordeel, doel, eensydige perspektief en interpretasie maak dit 'n 
onbetroubare bron as dit op sy eie gebruik word. 

 
Gebruik hierdie rubriek in samehang met die bogenoemde riglyne: 

 

6–5 

Evaluering/Beperking en vooroordeel 
Verstaan die bron/erken beperkings/fokus op oorsprong en bedoeling en 
erken vooroordeel om sodoende af te lei dat die bron beperkte betroubaarheid 
het of onbetroubaar is. Moet verwys na vooroordeel in die bron of vooroordeel 
van oorsprong en publikasie om 6 punte te verdien. 

 

4–3 

Ontleding en beperking 
Toon vermoë om die bron te verstaan/erken die oorsprong en/of bedoeling en 
verwys vaagweg na die beperking van die bron as dit op sy eie gebruik 
word/geen poging om bron te evalueer nie (vooroordeel, ens.) 

 

2–1 

Begrip 
Beskryf die inligting wat uit bron verkry is/slegs in staat om die bron te 
verstaan, maar geen poging om die bron self te evalueer nie (beperkte 
bespreking van oorsprong of bedoeling). 

 

0 Geen poging aangewend om die vraag te beantwoord nie.  (6) 

 
Verwys na Bron D 
 
9. Gebruik jou eie woorde om te verduidelik wat die historikus as die hoofrede 

vir die val van die Sowjetunie beskou. 
 
 [VLAK 2] 

• Die onderdrukkende aard van die regime/Onderdrukking van politieke 
hoop. 
[Enige akkurate toepaslike antwoord in eie woorde] (2) 

 
Verwys na Bron E 
 
10. Gebruik jou eie kennis en Paragraaf 1 om TWEE hervormings wat 

Gorbachev in die 1980's ingestel het, te noem en te verduidelik. 
 
 [VLAK 2] 

• Glasnost 
• Perestroika 
• Glasnost: Paragraaf 1: "openhartigheid"/"Sommige politieke gevangenes 

is vrygelaat"/"buitelandse nuusuitsendings word nie langer geblokkeer 
nie". 

• Perestroika: Paragraaf 1: "Sommige ekonomiese organisasies word 
toegelaat om met groter vryheid van staatsbeheer te funksioneer". 
[4 punte van name + 4 punte vir korrekte verband met bron 
bewys/mag parafraseer] (8) 

 
11. Verduidelik wat hierdie toespraak van Reagan se houding teenoor die 

USSR gedurende die 1980's aandui. Motiveer jou antwoord met inligting uit 
Paragrawe 2 en 3. 

 
 [VLAK 6] 

• Reagan bevraagteken die opregtheid van die Sowjetunie se strewe na 
verandering/Reagan vertrou nie die Sowjetunie nie/Reagan wil die 
Sowjetunie uitdaag. 

• Paragraaf 2: "is dit leë gebare"/"vals hoop"/"om die Sowjetstelsel te 
versterk sonder om dit te verander?" 

• Paragraaf 3: Reagan daag Gorbachev uit: "maak hierdie hek 
oop"/"breek hierdie muur af" om te bewys dat hy regtig veranderinge 
maak. 
[2 punte oordeel + 4 punte vir bewys uit Paragrawe 2 en 3] (6) 
 

12. Gebruik jou eie kennis en bewyse uit Paragraaf 4 om te verduidelik hoe 
Reagan se militêre beleid moontlik tot die val van die Sowjetunie bygedra 
het. 

 
 [VLAK 2] 

• Reagan het uitgawes vir die wapenwedloop vergroot en die Sowjetunie 
se hulpbronne is deur die wapenwedloop uitgeput. 

• Paragraaf 4: "ons [moet] verdedigingsnetwerke van onaanvegbare mag 
onderhou". (4) 

 
Verwys na Bron F 
 
13. Verduidelik wat hierdie artikel aandui van Gorbachev se ekonomiese 

hervormings (Paragrawe 1 en 2). Motiveer jou antwoord met TWEE 
brokkies inligting uit die bron. 

 
 [VLAK 4] 

• Die artikel suggereer dat Gorbachev se hervormings 'n uiters geringe 
kans gehad het om te slaag/geen moontlikheid van sukses omdat die 
ekonomiese en politieke situasie reeds voor die hervormings stagneer 
het en die stadige pas van die veranderings sou tot ontevredenheid lei. 

• "stagnante ekonomie en politieke struktuur geërf wat hervorming feitlik 
onmoontlik gemaak het"/"hervormings het egter nie vinnig resultate 
opgelewer nie"/"mense [het] toenemend gefrustreerd geraak met sy 
regering." 
[2 punte verduideliking + 4 punte bewys] (6) 

14. Gebruik jou eie woorde om te verduidelik hoe Gorbachev se beleid van nie-
inmenging in Oos-Europa tot 'n 'atmosfeer van moontlikheid' gelei het 
(Paragraaf 3). Jou antwoord moet TWEE omvattende punte bevat. 

 
 [VLAK 3] 

• Gorbachev het nie betrokke geraak by onrus in die satellietstate nie. Die 
Rooi Leër is nie gestuur om orde te handhaaf nie, gevolglik kon 
rewolusies en veranderings plaasvind. 

• Hierdie verandering het hoop geskep dat verandering in die Sowjetunie 
kon plaasvind as gevolg van die sukses van rewolusie in die 
satellietstate. Verandering was nou moontlik. 
[Enige TWEE toepaslike akkurate punte wat begrip toon] (4) 

 
Verwys na Bron F 
 
15. Gebruik Bron F sowel as jou eie kennis om aan te dui of die volgende 

stellings WAAR of ONWAAR is. Skryf slegs WAAR of ONWAAR neer. 
(Geen verduideliking is nodig nie) 

 
 15.1 Gorbachev het die oorlog in Afghanistan beëindig om verhoudings 

met die Verenigde State te verbeter. 
 
   [VLAK 2] 
   WAAR (2) 
 
 15.2 Die Fluweelrevolusie in Tsjeggo-Slowakye het glad en sonder 

geweld verloop. 
 
   [VLAK 2] 
   WAAR (2) 
 
 15.3 Deur die wapenwedloop te verlaat, sou die Sowjetunie sy 

kernwapens vernietig. 
 
   [VLAK 2] 
   ONWAAR (2) 
 
Verwys na Bron G 
 
16. Verduidelik wat die BBC-joernalis se waarnemings van die atmosfeer in die 

USSR in 1990 toon. Jou antwoord moet TWEE punte bevat.  
 
 [VLAK 4] 

• Die joernalis se waarnemings dui op 'n atmosfeer van frustrasie en 
ontnugtering met die kommunistiese stelsel/Daar is 'n gevoel van woede 
oor die lewenstandaarde. 

• Daar is 'n gevoel van haat jeens Gorbachev/die regering/Haat teenoor 
kommunisme. 
[Moet haat vir die regering/Gorbachev aandui en frustrasie of 
hopeloosheid of woede teenoor die stelsel] (4) 

Verwys na Bron H en Bron I 
 
17. Dink jy die historikus se mening in Bron I stem ooreen met die redes vir die 

val van die Sowjetunie wat op die nuuswebwerf in Bron H genoem word? 
Verduidelik jou antwoord met bewyse uit ALBEI bronne. 

 
 [VLAK 6 en VLAK 5] 

• Die historikus stem saam met die redes vir die val soos op die 
nuuswebwerf vervat is. 

• Die historikus beweer dat liberalisering en demokratisering tot die krisis 
en val van die Sowjetunie gelei het, want voorheen was daar geen 
onrus nie. Die historikus impliseer dus dat daar sonder liberale en 
demokratiese vryhede geen ruimte vir onrus en rewolusie was nie 
omdat dit onderdruk is. 

• Die nuuswebwerf hou vol dat die Rooi Leër en die gebruik van geweld 
stabiliteit in die Oos-Blok gehandhaaf het en dat Gorbachev die krisis 
met sy hervormings veroorsaak het. 

• Albei bronne suggereer dus dat hervorming die krisis veroorsaak het. 
 

OF 
 

• Die historikus stem nie saam met die redes vir die val soos op die 
nuuswebwerf vervat is nie. 

• Die historikus beweer dat liberalisering en demokratisering tot die krisis 
en val van die Sowjetunie gelei het, want voorheen was daar geen 
onrus of politieke onstabiliteit nie. Die historikus impliseer dus dat daar 
geen ontevredenheid met die stelsel was nie. 

• Die nuuswebwerf hou vol dat die Rooi Leër en die gebruik van geweld 
stabiliteit in die Oos-Blok gehandhaaf het en dat daar groot afkeer van 
kommunisme, hervormd of andersins was, en dat Gorbachev die krisis 
deur hervormings veroorsaak het, omdat hy nie die omvang van die 
ontevredenheid besef het nie. Hervormings het mense toegelaat om 
hierdie ontevredenheid te toon en verandering te bring. 
[2 punte oordeel + 4 punte vir twee feite wat goed uit ALBEI bronne 
verduidelik is] (6) 

Verwys na Bron H en Bron I 
 
18. Vind 'n historiese konsep in Bron H of Bron I wat die beste by elk van 

die volgende definisies pas. Skryf slegs die historiese konsep neer. 
(Geen verduideliking is nodig nie) 

 
 [ALMAL VLAK 2] 
 
 18.1 Die kommunistiese state van Oos-Europa wat onder Sowjet- 

oorheersing was. 
 
  Satellietstate (2) 
 
 18.2 Die basis van Sowjet buitelandse beleide wat die USSR die mag 

gegee het om geweld te gebruik om by Oosbloklande in te gryp. 
 
  Brezhnev-doktrine (2) 
 
 18.3 Die verslapping van regeringsbeperkings op die ekonomiese en 

politieke beleid van 'n land. 
 
  Liberalisering (2) 
 
 18.4 'n Militêre alliansie van kommunistiese lande in Oos-Europa wat in 

1955 gestig is. 
 
  Warskou-verdrag (2) 
 
 18.5 Die bekendstelling van demokratiese beginsels. 
 
  Demokratisering (2) 
 
 18.6 'n Politieke en ekonomiese stelsel waar alle eiendom deur die 

gemeenskap besit word en waar elkeen bydra en ontvang volgens 
hul vermoëns en behoeftes. 

 
  Kommunisme (2) 

 
90 punte 

AFDELING C BRONGEBASEERDE OPSTEL 
 
Gebruik Bronne A tot I in die Bronmateriaalboekie om 'n brongebaseerde 
opstel oor die volgende onderwerp te skryf: 
 
In watter mate was die verbrokkelende Sowjet-ekonomie na 1985 verantwoordelik 
vir die val van die Sowjetunie? 
 
Maak seker dat jy die bronne wat voorsien word, gebruik om jou argument 
saam te stel en onthou om die bronne deur die letters aan te dui. 
 
[VLAK 2, 3, 4, 5 en 6] 
 
Die opstel word holisties nagesien deur die IEB se brongebaseerde 
opstelrubriek saam met die nasienriglyne te gebruik.  
 
• Kandidate kan argumenteer dat die ekonomie wat agteruitgegaan het in 'n 

groot mate verantwoordelik was vir die val en dat ander faktore soos 
onderdrukking, Gorbachev se hervormings en druk van die VSA in 'n 
mindere mate verantwoordelik was.  

OF 
• Kandidate kan argumenteer dat die ekonomie wat agteruitgegaan het in 'n 

sekere mate verantwoordelik was vir die val en dat ander faktore soos 
onderdrukking, Gorbachev se hervormings en druk van die VSA in 'n 
meerdere mate verantwoordelik was.  

OF 
• Kandidate kan argumenteer dat die ekonomie wat agteruitgegaan het in 'n 

geringe mate verantwoordelik was vir die val en dat ander faktore soos 
onderdrukking, Gorbachev se hervormings en druk van die VSA die val in 
'n groot mate veroorsaak het omdat al hierdie faktore die ekonomie 
beïnvloed het en die val veroorsaak het. 

OF 
• Kandidate kan argumenteer dat Gorbachev se hervormings in 'n groot 

mate verantwoordelik was vir die val en dat die ekonomie wat 
agteruitgegaan het en ander faktore soos onderdrukking en druk van die 
VSA in 'n geringe mate die val veroorsaak het. 

BRON MISLUKTE EKONOMIESE STELSEL 
ANDER 

(GORBACHEV SE HERVORMINGS; 
ONDERDRUKKING; DRUK VAN DIE VSA) 

 Fokuswoorde: groot mate/sekere 
mate/geringe mate  

Fokuswoorde: geringe mate/sekere mate/groot 
mate  

A USSR het tegnologies en ekonomies 
in duie gestort/verouderde stelsel. 
 
USSR uitgebeeld as 'n huis op die rand 
van 'n afgrond; swak gebou, besoedel. 
Daar word nie geglo dat Gorbachev die 
huis (USSR) kan vernuwe en opknap nie 
omdat dit op die punt staan om inmekaar 
te val. 

USSR was 'n onderdrukkende staat. 
 
'n Tronk en tralies word getoon as die fondament 
waarop die USSR-huis gebou is/Daar is 'n 
gewapende wag aan die kant van die huis. 

B Ekonomiese agteruitgang. 
 
"Lewenstandaarde onder kommunisme 
was ver agter dié van die kapitalistiese 
Weste. Daar was tekorte aan goedere en 
dienste. Behuising was skaars en swak 
gebou. Mediese versorging was gratis, 
maar ontoereikend. Besoedeling het die 
aarde vergiftig. Die mense van Oos-
Europa wou 'n totale verandering hê in 
die manier waarop hulle regeer word." 

 

C Voedseltekorte. 
 
Tabel toon minustekens by die meeste 
basiese voedselsoorte soos vleis, melk, 
graan en groente. 

Gorbachev se hervormings het toenemende 
voedseltekorte veroorsaak. 
 
Tabel toon minustekens by die meeste basiese 
voedselsoorte soos vleis, melk, graan en groente 
na 1988, nadat die hervormings geïmplementeer 
is. 

D Ekonomiese agteruitgang het 
rewolusie in die satellietstate 
veroorsaak. 
 
"Ja, die ekonomiese onvergenoegdheid 
was daar, oorweldigend in Pole en 
Roemenië, volhardend ..." 

Onderdrukking gebruik deur satellietstate- 
regimes. 
 
"Maar, anders as in Pole in Augustus 1980, was dit 
nie ekonomiese knelpunte wat die populêre 
massaprotes in 1989 in enige Oos-Europese land 
voorafgegaan het nie. Dit was politieke hoop – en 
woede oor die onderdrukking waarmee die 
plaaslike regimes hierdie hoop aan bande wou lê." 

E  Druk van Reagan en die Weste. 
 
"… leë gebare wat bedoel is om vals hoop aan die 
Weste te gee, of om die Sowjetstelsel te versterk 
sonder om dit te verander?" 
 
"Daar is een gebaar wat die Sowjette kan maak 
wat onmiskenbaar sal wees, wat die saak van 
vryheid en vrede dramaties kan bevorder." 
 
"Kom na hierdie hek toe! Mnr. Gorbachev, maak 
hierdie hek oop! Mnr. Gorbachev, breek hierdie 
muur af!" 
 
"Inderdaad, ons in die Weste moet Sowjet-
uitbreiding teenstaan, gevolglik moet ons 
verdedigingsnetwerke van onaanvegbare mag 
onderhou." 

F Die ekonomie en politieke stelsel was 
stagnant voor Gorbachev se 
hervormings, wat dit onmoontlik 
gemaak het om albei te red. 
 
"In Maart 1985 het 'n gesoute 
Kommunistiese Party politikus genaamd 
Mikhail Gorbachev die leierskap van die 
USSR aanvaar. Hy het 'n stagnante 
ekonomie en politieke struktuur geërf wat 
hervorming feitlik onmoontlik gemaak het." 

Gorbachev se hervormingsbeleide was 
verantwoordelik vir die val. 
 
"Gorbachev het twee stelle beleide ingestel in die 
hoop dat dit die USSR sou help om 'n meer 
vooruitstrewende, produktiewe nasie te word." 
 
"Hierdie hervormings het egter nie vinnig resultate 
opgelewer nie … die markekonomie het baie stadig 
ontwikkel … Rantsoenering, tekorte en eindelose 
toustanery vir skaars goedere was oënskynlik die 
enigste uitkomste van Gorbachev se beleide. As 
gevolg hiervan het mense al hoe meer gefrustreerd 
geraak met sy regering."  
 
"... hy het die Sowjet militêre teenwoordigheid in die 
nasies van die Warskou-verdrag in Oos-Europa 
verminder … Hierdie beleid van nie-inmenging het 
belangrike gevolge vir die Sowjetunie ingehou. … Die 
eerste rewolusie het in 1989 in Pole plaasgevind … 
Dít het gelei tot vreedsame rewolusies dwarsoor Oos-
Europa. Die Berlynse Muur het in November geval, 
dieselfde maand waarin die Fluweelrewolusie in 
Tsjeggo-Slowakye die land se kommunistiese 
regering omvergewerp het … Hierdie atmosfeer van 
moontlikheid het spoedig die Sowjetunie self omhul 
… Een na die ander Baltiese staat het hul 
onafhanklikheid van Moskou verklaar." 

G  Ontevredenheid met Gorbachev se hervormings/ 
Ekonomiese agteruitgang as gevolg van 
Gorbachev se hervormings. 
 
"Daar is geen kos, geen motors, niks in die winkels 
nie. Hoekom het 'n mens geld as daar niks is om te 
koop nie?" 
 
"Ek het Gorbachev begin haat … Ek haat die 
verdomde Kommuniste ook. Hulle het hierdie land 
vernietig … Hierdie siening was, het ek gevind, 
heeltemal verteenwoordigend … Niemand het iets 
goeds oor die Kommunistiese Party of oor 
Gorbachev te sê gehad nie." 

H  Mislukking van Gorbachev se hervormings. 
 
"Gorbachev se 'growwe dwaling' was … 'n volslae 
mislukking om die diepte van die populêre Oos-
Europese ontnugtering en verset teen enige vorm 
van kommunisme, hervormd of andersins, te 
aanvaar." "Die eintlike rede hoekom Oos-Europa 
kommunisties en in die Sowjet-invloedsfeer gebly 
het, was die bedreiging van die Rooi Leër." 

I Ekonomiese probleme. 
 
"Die Sowjetunie … het ernstige politieke en 
ekonomiese probleme gehad. Tegnologies 
het dit nie net by die Weste agtergeraak 
nie, maar ook by die nuut-
geïndustrialiseerde lande in Asië." 

Impak van Gorbachev se hervormings het die val 
van die Sowjetunie veroorsaak, nie onrus of 'n 
agteruitgaande ekonomiese stelsel nie. 
 
" ... daar [was] geen politieke onstabiliteit in die land 
nie, geen oproerigheid en geen krisis nie. Dit was nie 
'n kwessie van ekonomiese en politieke krisisse wat 
liberalisering en demokratisering tot gevolg gehad 
het nie. Dit was eerder liberalisering en 
demokratisering wat die regime tot 'n krisispunt 
gebring het." 

 

50 punte 
 
    Totaal: 200 punte 
 



NASIONALE SENIOR SERTIFIKAAT: GESKIEDENIS: VRAESTEL II – NASIENRIGLYNE – AANVULLINGSEKSAMEN Bladsy 16 van 17 
 

IEB Copyright © 2018 BLAAI ASSEBLIEF OM 

 
 
 
 

GENERIESE RUBRIEK VIR BRONGEBASEERDE OPSTEL 
 
 

 
 Argument + fokus Gebruik van bronne Teenargument Struktuur + styl Hoofindruk 

7+ 
 

100–90% 
 

50–45 

Neem standpunt in. 
Hou standpunt 
deurgaans vol. 
Handhaaf duidelike en 
konsekwente fokus. 
Verstaan alle aspekte van die 
vraag. 
Skakel bronne en vraag baie 
goed aaneen. 

Gebruik al die bronne en 
verwys daarna deur die letter 
te gebruik. 
Gebruik detail van die bronne 
om argument en teenargument 
te staaf. 
Haal selektief aan waar 
toepaslik. 

Bespreek teenargument 
volledig. 
Erken teenargument in 
inleiding en slot. 
Skakel deurgaans die 
teenargument met die 
hoofargument. 

Kort inleiding en slot 
wat daarop fokus om die 
vraag te beantwoord. 
Gebruik paragrawe. 
Vlot uitdrukking.  

Opstel is logies, 
samehangend en bondig. 
Dit weerspieël 
uitstekende historiese 
insig en begrip. 

7 
 

89–80% 
 

44–40 

Neem standpunt in. 
Volgehoue argument met 
enkele dwalings wat nie 
afbreuk doen aan die 
begrip of fokus nie. 
Skakel bronne en vraag 
goed aaneen. 

Soos hierbo.  Soos hierbo. Soos hierbo. Opstel is duidelik en akkuraat 
alhoewel die styl nie altyd 
bondig is nie. 
Dit weerspieël baie goeie 
historiese insig en begrip. 

6 
 

79–70% 
 

39–35 

Neem standpunt in. 
Fokus op die vraag, maar 
mag enkele dwalings in 
fokus of bedoelde fokus hê 
wat afwyk van die 
argument. 
Skakel bronne en vraag 
aaneen. 

Gebruik al die bronne en 
verwys daarna deur die letter 
te gebruik. 
Gebruik detail van bronne, 
maar daar is soms leemtes of 
geringe afwykings in 
bewyslewering. 
Haal selektief aan waar 
toepaslik. 

Identifiseer teenargument. Inleiding en slot wat 
daarop fokus om die vraag 
te beantwoord. 
Gebruik paragrawe. 
Uitdrukking 
bevredigend. 

Opstel is 'n goeie poging 
maar ontbreek diepte. 
Dit is oor die algemeen 
vloeiend, maar 
beperkte herhaling kom 
voor. 
Daar is enkele beperkings in 
historiese insig en begrip. 

5 
 

69–60% 
 

34–30 

Wend 'n poging aan om 
standpunt in te neem. 
Leemtes in fokus of gebruik 
bygevoegde/geïmpliseerde 
fokus. 
Argument is inkonsekwent 
of sonder diepte. 
Hier en daar tekens dat 
bronne en vraag 
aaneenskakel. 

Gebruik die meeste bronne en 
verwys daarna deur die letter te 
gebruik. 
Beskryf of parafraseer bronne 
eerder as om inligting daaruit 
te gebruik. 
Gebruik te veel lang 
aanhalings uit die bronne. 

Identifiseer teenargument, 
maar nie volledig nie. 
Laat sommige aspekte van 
die teenargument uit. 

Inleiding en gevolgtrekking 
teenwoordig, maar 
gebrekkig. 
Uitdrukking bevredigend. 

Opstel poog om die vraag te 
beantwoord, maar is nie 
deurgaans vloeiend en 
akkuraat nie. 
Dit toon basiese insig, maar 
daar is beperkte historiese 
begrip. 

4 
 

59–50% 
 

29–25 

Neem 'n swak standpunt in. 
Gebruik bygevoegde/ 
geïmpliseerde fokus. 
Wend 'n swak poging aan om 
bronne en vraag aaneen te 
skakel. 

Laat 2 of 3 bronne uit. 
Beskryf of lys* bronne eerder as 
om inligting daaruit toepaslik te 
gebruik. 
Gebruik ontoepaslike of te lang 
aanhalings. 
Bondel* bronne saam. 

Identifiseer teenargument op 
basiese vlak. 

Swak inleiding en slot. 
Inleiding OF slot ontbreek. 
Strukturele probleme (bv. 
gebrek aan paragrawe.) 
Uitdrukking bevredigend.  

Opstel toon oppervlakkige 
begrip van vraag. 
Daar is weinig bewys van 
historiese begrip en insig. 

3 
 

49–40% 
 

24–20 

Wend 'n powere poging aan 
om standpunt in te neem. 
Weinig poging om te fokus. 
Toon min begrip van argument. 
Bevat onakkuraathede en 
leemtes.  
Poog onsuksesvol om bronne 
en vraag aaneen te skakel. 

Gebruik die helfte van die bronne 
glad nie. 
Het swak begrip van bronne.  
Gebruik weinige toepaslike 
aanhalings. 

Het geen teenargument nie 
of dit is baie simplisties. 

Strukturele probleme. 
Inleiding en/of slot ontbreek. 
Uitdrukking swak. 

Opstel is moeilik om te lees of 
die argument is moeilik om te 
volg. 
Dit toon 'n gebrek aan begrip 
van die vraag, of hoe om 
bronne te gebruik om die vraag 
te beantwoord. 

2 
 

39–30% 
 

19–15 

Wend geen poging aan om 
standpunt in te neem nie.  
Fokus nie op vraag nie. 
Nie in staat om bronne en 
vraag aaneen te skakel nie.  

Gebruik baie min bronne. 
Het 'n swak begrip van bronne. 

Soos hierbo. Strukturele probleme. 
Uitdrukking baie swak. 

Opstel toon geen begrip van 
historiese kwessies soos in die 
bronne aangetref nie. 
Dit toon weinig begrip van die 
vraag, maar kandidaat het 
gepoog om sommige inligting 
in die bronne te gebruik. 

1 
29–0% 
14–0 

Wend geen poging aan om te 
fokus nie. 
Verstaan die vraag glad nie. 

Gebruik slegs een of geen 
bronne nie. 
Blyk nie in staat te wees om 
relevante bronne te gebruik nie. 

Geen teenargument nie. Strukturele probleme. 
Uitdrukking uiters swak. 

Opstel toon uiters gebrekkige 
begrip van bronne of van 
vraag, of hoe die twee 
aaneenskakel. 

 
• Lys bronne – gebruik bronne alfabeties eerder as om dit te groepeer ter ondersteuning van die argument of teen-argument 

[bv. Bron A toon …; Bron B beweer …; Volgens Bron C ...; In Bron D … ens.] 
• Bondel bronne saam – hanteer verskeie bronne gelyktydig eerder as afsonderlik, en gee daardeur te kenne dat almal dieselfde ding sê [bv. (Bronne A, C, F en H)] 

